
Gwaith paratoi
Mae fersiwn wedi’i hanimeiddio 
o Ddameg yr Heuwr ar gael yn
rhad ac am ddim i’w lawrlwytho o
http://www.max7.org/en/resource/
ParableSower drwy garedigrwydd 
www.max7.org

Yr adeg hon o’r flwyddyn, mae’r ffermwyr 
yn brysur yn cynaeafu eu cnydau. Mae’n 
rhyfedd meddwl mai dim ond ychydig 
fisoedd yn ôl yr oedd y ffermwyr yn hau’r 
hadau pitw bach. Nawr, ar ôl iddynt fod yn 
gofalu amdanynt, mae’r cnydau’n cael eu 
casglu’n barod i’n bwydo ni. 

Gallech ddangos ychydig o hadau a’r 
cnydau wedi eu cynaeafu (e.e. india-corn 
ac yn y blaen). Gofynnwch i’r disgyblion am 
enghreifftiau o’r gwahanol gnydau sy’n cael 
eu cynaeafu. 

(O Matthew 13:1-23) 
Adroddodd Iesu ambell i stori am 
hadau. Yn un o’r straeon hyn, mae’n sôn 
am ffermwr yn hau hadau yn ei gaeau. 
Syrthiodd yr hadau ar wahanol fathau o 
dir. Syrthiodd rhai ar y llwybr, rhai ar dir 
creigiog, rhai i ganol y chwyn a’r drain, a 
rhai ar bridd da. Roedd profiad pob hedyn 
yn wahanol. Cafodd yr hadau oedd wedi 
syrthio ar y llwybr eu bwyta gan yr adar. 
Tyfodd yr hadau oedd wedi syrthio ar dir 
creigiog yn gyflym ond doedd dim llawer o 
ddŵr yn y ddaear a gwywodd y planhigion 
yn gyflym yng ngwres yr haul, a marw. 
Tyfodd yr hadau oedd wedi syrthio i ganol 
y drain yn gyflym hefyd, ond roedd y drain 
yn tyfu’n gynt na’r planhigion ac yn eu 
tagu, felly wnaeth y rheiny ddim para’n hir 
chwaith. Ond o’r diwedd, gwreiddiodd rhai 
o’r hadau oedd wedi syrthio ar bridd da a 
chynhyrchu cnwd da – tri deg, chwe deg 
neu gant o weithiau’n fwy nag a gafodd eu 
hau yn y lle cyntaf. 

Yn ôl i’r themâu

Dameg yw’r enw a roddir ar stori a 
adroddwyd gan Iesu er mwyn darlunio 
neges bwysig neu egluro gwers anodd. 
Defnyddiwyd dameg yr heuwr i egluro 
beth y gallai pobl ei wneud â darnau 
pwysig o gyngor. Yn y ddameg hon, mae’r 
hedyn yn neges bwysig ynglŷn â sut y dylai 
Cristnogion feddwl a gweithredu. Y 
gwahanol leoedd y syrthiodd yr hedyn yw'r 
gwahanol ffyrdd y mae pobl yn gweithredu 
ar y cyngor a roddir iddynt. Mae pob darn 
o gyngor a roddir i ni fel hedyn bach.
Mae’r ddameg hon yn ein hatgoffa, hyd yn
oed os ydym yn cael cyngor da, nad yw’n
gwella ein bywydau yn awtomatig, bod
angen i ni wneud rhywbeth gyda’r cyngor
hwnnw.

Munud i feddwl
• Pa hadau fyddwn ni’n eu derbyn yn yr

ysgol heddiw?

• Pa fath o dir ydych chi eisiau bod?

Gweddi 
Annwyl Dduw

Yr adeg hon o’r flwyddyn, mae’n 
bwysig meddwl am yr hyn rydym am 
ei gyflawni yn yr ysgol eleni. Helpa 
ni i fod y math o berson a fydd yn 
galluogi’r hadau da a dderbyniwn 
yn yr ysgol i dyfu’n bopeth y 
gallant fod. Amen

Yn ôl i’r themâu

Ar ddechrau’r flwyddyn ysgol a thrwy gydol 
eich amser yn yr ysgol, bydd llawer iawn 
o hadau’n cael eu hau. Efa lai y bydd yr
hedyn yn ffaith y mae athro neu athrawes yn
ei rhoi i chi, neu’n sgil y mae angen i chi ei
feistroli, neu’n gyfarwyddiadau y mae angen
i chi eu dilyn. Gall fod yn waith cartref neu’n
un o werthoedd yr ysgol (gofalu, er
enghraifft). Bydd yr ysgol yn rhoi llawer o
hadau i ni heddiw a thrwy gydol y flwyddyn.
Gofynnwch i’r disgyblion roi enghreifftiau i
chi o ‘hedyn ysgol’. Yn ei stori, mae Iesu’n
ein hatgoffa bod angen hau’r hedyn ar bridd
da er mwyn iddo dyfu a chynhyrchu pethau
da. Wrth esbonio’r ddameg, mae Iesu’n
cymharu’r gwahanol fathau o bridd ag
agweddau pobl. Dros y dyddiau nesaf
byddwn yn sôn am pa mor bwysig yw ein
hagwedd ni ein hunain er mwyn sicrhau ein
bod yn manteisio’n llawn ar yr ‘hadau ysgol’
sy’n cael eu hau drwy gydol y flwyddyn.

Darllenwch yr adran hon os oes gennych 
arwyddair ysgol. Beth yw arwyddair ein 
hysgol? Mae arwyddair ein hysgol yn 
ddatganiad rydyn ni'n ei ddefnyddio i'n 
helpu ni i feddwl am yr hyn sy'n bwysig
yn ein hysgol ni. Mae arwyddair ein hysgol 
yn cynnwys hadau yr ydym am eu gweld yn 
tyfu ym mywyd ein hysgol. Beth sydd ei 
angen arnom er mwyn i arwyddair ein 
hysgol ddod yn rhan o fywyd ein hysgol? Y 
rheswm y bydd y rhinweddau hynny i’w 
gweld ym mywyd ein hysgol yw oherwydd 
ein bod yn ceisio byw allan y gwerthoedd 
hynny yn ein dewisiadau a’r ffordd yr ydym 
yn gweithio gyda’n gilydd.



Ddoe, fe glywsom ddameg yr heuwr. 
Gofynnwch i’r disgyblion ddweud beth 
oedd y pedwar math o dir y syrthiodd yr 
hadau arnynt, a gofynnwch beth allai’r 
hadau ei gynrychioli yn yr ysgol. Y llwybr 
oedd y math cyntaf o dir y syrthiodd yr 
hadau arno. Mae llwybr yn dir caled ac oer, 
ac yn dda i ddim i dyfu hadau. Yn y ddameg, 
dywedodd Iesu fod yr adar wedi bwyta’r 
hadau. Yn gyntaf, doedd yr hadau ddim yn 
gallu dechrau tyfu. Weithiau, cawn hedyn 
gan athro neu athrawes neu gan oedolyn 
pwysig arall yn yr ysgol neu gartref, ac 
rydym yn penderfynu nad ydym am wneud 
y peth mae’r hedyn yn ei gynrychioli. Gwna 
dy wely, bydd yn garedig wrth dy chwaer, 
dysga dy dabl 8, chwilia am wybodaeth am 
y Celtiaid … mae’r rhain i gyd yn hadau da, 
pwysig, ond os penderfynwn nad ydym am 
wneud rhywbeth cyn gynted ag y clywn y 
gorchymyn, mae hynny’n debyg i’r hedyn a 
syrthiodd ar y llwybr. Dydy’r hedyn hwnnw 
ddim hyd yn oed yn cael cyfle i dyfu. Yn ail, 
dywedodd Iesu fod yr adar wedi bwyta’r 
hadau. Os penderfynwn nad ydym am 
wneud y peth mae’r hedyn yn ei gynrychioli, 

wnaiff yr hadau ddim para’n hir. Un cyfle 
gawn ni i wneud rhywbeth am y tro cyntaf! 
Os cawn ni gyfle arall mae hynny oherwydd 
bod rhywun yn gwybod beth sydd orau i ni, 
ond dydy hynny ddim bob amser yn golygu 
y cawn ni gyfle arall. Peidiwch â bod fel 
y llwybr. 

Munud i feddwl
 • Sut le fyddai’r ysgol pe bai pawb yn

ymddwyn fel y llwybr?

Gweddi
Annwyl Dduw

Diolchwn am yr hadau a gawn bob 
dydd i’n helpu i dyfu. Helpa ni i 
beidio â bod fel y llwybr. Helpa ni i 
fod yn gadarnhaol ac i weld y bydd 
yr hadau’n creu pethau da yn ein 
bywydau, yn ein hysgol ac yn ein 
cartrefi. Amen

Rhestrwch y gwahanol fathau o dir eto 
a gofyn i’r disgyblion esbonio’r hyn y 
mae’r llwybr yn ei gynrychioli. Y pridd 
creigiog oedd yr ail fath o dir y soniodd 
Iesu amdano. Fe allai’r hadau a syrthiodd 
ar y pridd creigiog fod wedi tyfu’n gyflym. 
Roedd digon o bridd yno i roi dechrau 
da iddynt, ac eginodd yr hadau a thyfu. 
Ydych chi weithiau’n cael rhyw waith cartref 
neu deitl prosiect newydd, ac yn teimlo’n 
llawn brwdfrydedd i ddechrau? Rydych 
yn cynllunio model cardfwrdd cymhleth a 
gwaith celf acrylig gwych â goleuadau’n 
fflachio a darn canol sy’n symud. Rydych hyd 
yn oed yn dechrau chwilio am wybodaeth ar 
y we. Mae’n rhaid cwblhau’r gwaith ymhen 
wythnos, ac mae gennych ddigonedd o 
amser i’w orffen. Ond pan ddaw diwrnod 
cyflwyno’r prosiect, dydych chi ddim hyd yn 
oed wedi dechrau arni ac mae’r darnau dros 
y llawr i gyd yn eich ystafell wely. Rydych 
yn codi ac yn argraffu tudalen o wefan 
o’r enw ‘Y Celtiaid i Blant’. Nid dyma fel 
roedd pethau i fod. Fel yr hedyn yn y pridd 
creigiog, fe ddechreuodd pethau’n dda, ac 
roedd i fod i dyfu’n fawr ac yn gryf, ond does 
dim llawer o ddŵr yn y pridd creigiog. Cyn 
hir mae’n stopio tyfu, ac mae’r planhigyn 
yn gwywo ac yn marw yng ngwres yr haul, a 
does dim ar ôl ond bwriad da wedi gwywo’n 

ddim. Mae angen i ni roi amser ac ymdrech 
i hadau’r ysgol, yn union fel hadau go iawn, 
er mwyn iddynt allu tyfu’n fawr ac yn gryf. 
Ein hagwedd ni, a’r ymdrech rydym yn ei 
wneud, sy’n penderfynu yn y pen draw a 
fydd yr hadau’n tyfu, a sut maen nhw’n tyfu. 
Peidiwch â bod yn bridd creigiog – gwnewch 
eich gorau glas bob amser. 

Munud i feddwl
 • Allwch chi feddwl am adeg pan oeddech

chi fel y pridd creigiog?

 • Sut allwn ni sicrhau ein bod yn gwneud
digon o ymdrech? (ffrindiau da, 
agweddau da?) 

Gweddi
Annwyl Dduw

Diolch am yr adegau pan gawn 
syniadau da. Gofynnwn i ti ein helpu 
i roi digon o egni ac ymdrech i ddal 
ati a gorffen yr hyn rydym wedi’i 
ddechrau. Helpa ni i fanteisio’n llawn 
ar yr hadau sy’n cael eu rhoi i ni 
heddiw. Amen

Rhestrwch y gwahanol fathau o dir eto a 
gofyn i’r disgyblion esbonio’r hyn y mae’r 
llwybr a’r pridd creigiog yn ei gynrychioli. 
Mae’r trydydd math o dir i’w weld ym mhob 
ysgol ac ym mhob gweithle, ac weithiau ym 
meddyliau pob un ohonom. Syrthiodd rhai 
o’r hadau i ganol y drain a’r chwyn. Fel yr 
hadau yn y pridd creigiog, dechreuodd yr 
hadau hyn dyfu’n gyflym, ond fe dyfodd y 
drain hefyd. Cymerodd y chwyn yr hyn oedd 
ei angen ar yr hadau i dyfu a’r dŵr o’r pridd, 
a thyfu’n dalach gan adael y planhigion bach 
yn y cysgod. Tyfodd y chwyn yn gryfach ac 
yn gynt, gan dagu ein planhigion bach ni. Pa 
mor aml mae hedyn yn cael ei gymryd oddi 
arnoch oherwydd rhywbeth mae rhywun 
wedi’i ddweud wrthych? Efallai i rywun 
ddweud “Dwyt ti ddim yn ddigon da!” neu 
“Fyddi di byth yn gallu gwneud hynny!” Yn 
union fel y drain a’r chwyn, mae’r geiriau’n 
dechrau tagu’r bwriadau da a’r holl ymdrech, 
ac mae’r hedyn yn marw. Efallai mai un o 
werthoedd yr ysgol fydd yr hedyn hwnnw 
– efallai eich bod am ddangos ‘gofal’ tuag
at blentyn sydd ar ei ben ei hun ar fuarth yr 
ysgol, ond bydd un o’ch ffrindiau honedig yn 
tynnu arnoch os ceisiwch helpu. Mae’r chwyn 

yn tagu’r bwriadau da ac mae’r plentyn ar y 
buarth yn aros ar ei ben ei hun. Peidiwch â 
gadael i eiriau ac ymddygiad pobl eraill eich 
rhwystro rhag gwneud y peth iawn na bod 
yn pwy y dylech chi fod. Peidiwch â bod yn 
ddraenen ym myd rhywun arall.

Munud i feddwl
 • Pa rai o werthoedd yr ysgol rydych chi

wedi eu magu y mae angen i chi wneud 
yn siŵr nad ydynt yn cael eu tagu?

 • Sut allwch chi sicrhau eich bod yn
gwneud y peth iawn heddiw?

Gweddi
Annwyl Dduw

Helpa ni heddiw i beidio â chymryd 
sylw o’r rhai sydd am ein rhwystro rhag 
gwneud y peth iawn, a maddau i ni 
am yr adegau pan ydym ninnau wedi 
rhwystro eraill. Amen 

Rhestrwch y gwahanol fathau o dir eto a 
gofyn i’r disgyblion esbonio’r hyn y mae’r 
llwybr, y pridd creigiog a’r drain yn ei 
gynrychioli. Y math olaf o dir y soniodd Iesu 
amdano oedd y pridd da. Pa mor bwysig 
ydy hi fod hadau’n syrthio ar ‘bridd da’? 
Mae popeth sydd ei angen ar yr hedyn 
i dyfu’n fawr ac yn gryf yn y math hwn o 
bridd. Mae digon o le yn y pridd da i’r 
hadau ledaenu, digon o ddŵr a digon o 
faeth i gadw’r hadau’n iach. Pe baech chi’n 
hedyn, rwy’n siŵr y byddech yn hapus pe 
baech yn syrthio ar y pridd da. Fe wnaeth 
yr hadau hyn nid yn unig dyfu’n blanhigion 
iach, ond fe wnaethon nhw hefyd gynhyrchu 
mwy o hadau. Dywedodd Iesu fod rhai wedi 
cynhyrchu tri deg, chwe deg a hyd yn oed 
gant o weithiau’n fwy nag a gafodd eu hau 
yn y lle cyntaf. Gwnaeth y gwahanol fathau o 
dir wahaniaeth mawr i’r hyn a gynhyrchodd 
y planhigion yn y pen draw. Hyd yma, rydym 
wedi sôn am y tri math o dir sy’n gallu 
rhwystro ‘hadau’r ysgol’ rhag tyfu. Er mwyn 
creu’r amgylchedd perffaith i hedyn ysgol 
ffynnu, mae’n rhaid i ni benderfynu ei fod 
yn bwysig, a’i fwydo gydag amser, egni ac 
ymdrech. Taflodd y ffermwr yr hadau yn y 
stori, ac mae hadau’n cael eu taflu atom 
ninnau byth a hefyd yn yr ysgol a gartref. 
Yr unig hadau fydd yn tyfu ydy’r rhai rydyn 
ni’n dewis gadael iddynt dyfu. Er mwyn i 

werthoedd yr ysgol, ffeithiau pwysig a gwersi 
anodd greu pethau da yn ein bywydau, 
mae’n rhaid i ni eu derbyn a gweithio arnynt. 
Felly, ar ddechrau’r flwyddyn ysgol, dim ond 
ein hagwedd ni ein hunain sy’n ein rhwystro 
rhag cael cyfle i lwyddo.

Munud i feddwl
 • Pa dargedau hoffech chi eu cyflawni yn yr

ysgol eleni?

 • Beth allech chi wneud ynghylch
hynny nawr?

 • Meddyliwch: mae hedyn newydd yn cael
ei greu o hen hedyn a gafodd ei hau 
mewn pridd da.

Gweddi
Annwyl Dduw 

Diolch am straeon sy’n gwneud i ni 
feddwl. Rydym yn gwybod y gallwn 
greu pethau da o’r gwersi a ddysgwn 
yn yr ysgol a gartref. Helpa’r gwersi 
hyn i dyfu a llwyddo yn ein bywydau, er 
mwyn i ninnau hau hadau da ymhlith y 
bobl rydym yn dod ar eu traws. Amen

13.1 Paratoi I Aros

Pwy sy’n cofio beth oedd thema gwasanaeth 
a munudau i feddwl yr wythnos diwethaf? 
Mae llawer o bobl ym Mhrydain wrthi’n 
brysur yn paratoi at y Nadolig. Petai gan i 
restr o bethau i’w gwneud at y Nadolig, pa 
fath o bethau fyddai arni?

 – Archebu’r twrci

 – Prynu anrhegion i bartner/ffrindiau/plant

 – Dod o hyd i anrheg arbennig i Rhowch
enw’r athro/athrawes yma

 – Trefnu gwyliau Nadolig yn y Bahamas
(dim ond cellwair!) 

I lawer o Gristnogion, mae’r Adfent yn fath 
o ymarfer ar gyfer rhywbeth maen nhw’n
credu fydd yn digwydd yn y dyfodol. Mae’r 
Adfent yn cofio’r amser cyn geni Iesu, a’r 
Nadolig yn dathlu ei enedigaeth. Mae 
llawer o Gristnogion yn credu y bydd Iesu’n 
dod yn ôl i’r ddaear ryw ddydd ac mae’r 
Adfent yn eu helpu i gofio ac i baratoi at ei 
ddychweliad. 

I lawer o Gristnogion a phobl nad ydynt yn 
Gristnogion, mae’r Adfent yn adeg o aros, 
ond dydy hi’n sicr ddim yn adeg i eistedd 
a gwneud dim fel petaech chi’n aros am 
fws. Mae’n gyfle i baratoi at yr hyn sydd i 
ddod. Beth ydy ystyr y gair ‘paratoi’? Ystyr 
paratoi ydy gwneud yn siŵr bod rhywbeth yn 
barod. Er enghraifft, rydych yn paratoi pryd 
o fwyd drwy wneud yn siŵr bod gennych y
cynhwysion iawn. Efallai y bydd angen i chi 
blicio’r cynhwysion a’u torri cyn dechrau 
coginio, a chyn i chi allu bwyta’r pryd bwyd. 
Mae’n debyg eich bod yn paratoi eich bag 
ysgol y noson cynt, gan roi eich llyfrau a’ch 
dillad chwaraeon yn y bag ar gyfer y diwrnod 
wedyn. Mae hyd yn oed aros am fws yn 
gofyn am rywfaint o baratoi – bydd angen 

i chi wneud yn siŵr eich bod yn gallu talu 
am y daith. 

Gofynnwch i’r athrawon … Oes rhai o’r 
athrawon wedi gorffen prynu eu hanrhegion 
ar gyfer eleni? Ydych chi wedi ysgrifennu 
eich cardiau a’u hanfon eto? Bob blwyddyn, 
byddwch yn cwrdd â phobl neu’n clywed am 
bobl sydd wedi prynu eu hanrhegion i gyd 
yn barod ac wedi anfon eu cardiau Nadolig 
i gyd yn gynnar iawn. Gall y bobl hynny 
fwynhau’r cyfnod cyn y Nadolig heb orfod 
poeni na fydd ganddynt ddigon o amser, 
neu na fyddant yn gallu dod o hyd i bopeth 
sydd ei angen arnynt yn y siopau. 

Mae Matthew 25:1-13 yn adrodd Dameg 
y Deg Morwyn. Mae’n debyg bod y deg 
morwyn yn rhan o’r parti priodasol, ond 
mae rhai pobl yn meddwl mai nhw oedd y 
priodferched. Yn y stori hon, rydym am eu 
galw’n ‘forynion priodas’. 

Mae dameg yn y Beibl yr oedd Iesu’n arfer 
ei hadrodd er mwyn dysgu am bwysigrwydd 
paratoi. Mewn seremoni briodas roedd 
deg morwyn briodas yn aros i’r priodfab 

gyrraedd i briodi ei briodferch. Mewn 
priodasau Iddewig ers talwm, roedd yn 
rhaid i’r briodferch aros i’r priodfab ddod 
i’w nôl a mynd â hi i’w gartref teuluol. Yn 
draddodiadol, byddai’r briodas yn digwydd 
gyda’r hwyr neu yn ystod y nos. Roedd gan 
y deg morwyn briodas lampau olew, a dyma 
nhw’n aros i’r priodfab gyrraedd. Roedd y 
priodfab yn hwyr a chwympodd y morynion 
priodas i gysgu tra oedden nhw’n aros. 
Roedd y lampau’n llosgi olew, ond am fod 
y priodfab yn hwyrach na’r disgwyl roedd yr 
olew’n dechrau mynd yn isel. Roedd pump 
o’r morynion wedi paratoi ac wedi dod ag 
olew ychwanegol gyda nhw. Dyma nhw’n 
ail-lenwi eu lampau ac roedden nhw’n dal 
i weithio. Doedd y pump arall ddim wedi 
dod â rhagor o olew. Gadawon nhw’r 
orymdaith briodasol i chwilio am fwy o olew 
gan rywun oedd yn gwerthu olew 24 awr y 
dydd. Pan ddaethant yn ôl roeddent wedi 
methu’r briodas. 

Mae Iesu’n galw’r morynion a oedd 
wedi paratoi’r olew ymlaen llaw yn ‘gall’. 
Doedden nhw ddim yn gwybod pryd 
fyddai’r priodfab yn cyrraedd, ac roedd yn 
arferol i’r priodfab gyrraedd yn hwyr, felly 
roedden nhw wedi gwneud yn siŵr bod 
ganddynt olew sbâr rhag ofn. Mae’n galw’r 
morynion oedd heb baratoi yn ‘ddwl’. Mae 
aros a pharatoi yn bwysig yng nghyfnod yr 
Adfent, ond maent hefyd yn sgiliau pwysig 
y byddwn yn eu defnyddio drwy gydol ein 
bywydau. Mae paratoi yn bwysig yn yr ysgol 
hefyd. Mae’r ysgol feithrin yn ein paratoi at 
y cyfnod sylfaen, a’r cyfnod sylfaen yn ein 
paratoi at yr ysgol iau. Mae’r ysgol iau yn ein 
paratoi at yr ysgol uwchradd. Mae’r ysgol 
uwchradd yn ein paratoi at beth bynnag 
sy’n dod nesaf. Yn y stori, defnyddiodd 
y morynion eu hamser yn ddoeth cyn y 

briodas i baratoi’r olew ar gyfer y lampau. 
Gallech ddweud bod pob un ohonom 
yn aros am beth bynnag sy’n dod nesaf, 
boed hynny adeg y Nadolig, yn yr ysgol, 
yn ein swyddi neu yn ein cartrefi. Felly, yr 
hyn sy’n bwysig ydy pa mor dda rydym yn 
paratoi. Ydyn ni’n gwneud yr ymdrech nawr 
gan wybod y bydd hynny’n ein helpu yn 
nes ymlaen? 

Yr wythnos hon, yn ein gwasanaethau a’n 
munudau i feddwl, byddwn yn ystyried beth 
ydy ystyr paratoi. 

Munud i feddwl
 • Beth wnaeth y morynion call i haeddu

cael eu galw’n gall?

 • Beth wnaeth y morynion dwl i haeddu
cael eu galw’n ddwl?

 • Am beth ydych chi’n aros? (Y Nadolig?
Gŵyl bwysig arall?) 

 • Oes angen i chi baratoi ar gyfer hynny?

Gweddi
Annwyl Dduw

Rydym yn ddiolchgar am y 
digwyddiadau rydym yn eu dathlu yn 
ein cymunedau. Cofiwn fod paratoi 
yn rhywbeth sy’n gallu gwneud 
ein bywydau ychydig yn haws ac 
sy’n ein helpu i wneud yn fawr o’r 
digwyddiadau sydd o’n blaenau. Gad 
i ni wneud penderfyniadau doeth a 
helpa ni i wneud yn fawr o’n cyfleoedd 
nawr yn yr ysgol, gan wybod eu bod yn 
ein paratoi at y dyfodol. Amen

Yn ôl i’r themâu



Pwy all adrodd stori’r morynion priodas call 
a dwl? Pam oedd pump ohonynt yn gall? 
Pam oedd y pump arall yn ddwl? 

Dyma stori’r crwban a’r ysgyfarnog. Yr 
ysgyfarnog oedd yr anifail cyflymaf yn y 
goedwig, a phenderfynodd herio’r anifeiliaid 
eraill mewn ras. Doedd dim un o’r anifeiliaid 
eisiau gwirfoddoli oherwydd roedden nhw’n 
meddwl bod y ras yn annheg. Daliodd 
yr ysgyfarnog ati i ofyn a gofyn, nes yn 
y diwedd derbyniodd y crwban yr her. 
Treuliodd y crwban wythnos yn hyfforddi 
ac yn paratoi at y ras. Cychwynnodd y 
ras, ac i ffwrdd â’r ysgyfarnog ar wib, ond 
er bod y crwban yn cerdded mor gyflym 
ag y gallai, roedd yr ysgyfarnog yn rhy 
gyflym. Dechreuodd yr ysgyfarnog feddwl, 
‘Rydw i mor gyflym, a’r crwban mor araf, fe 
allwn gymryd hoe fach a’i guro’n hawdd.’ 
Doedd yr ysgyfarnog ddim yn bell o’r 
llinell derfyn, ac eisteddodd i gael hoe. 
Ond roedd yn ddiwrnod heulog a phoeth 
a chyn hir dechreuodd deimlo’n gysglyd, 
a chwympodd i gysgu. Pan ddeffrodd yr 
ysgyfarnog, edrychodd tuag at y llinell 
gychwyn, ond doedd dim golwg o’r crwban. 
A phan drodd at y llinell derfyn, gwelodd 
y crwban. Rhedodd nerth ei draed, ond y 
crwban enillodd y ras. 

Pwy sydd wedi clywed y stori hon o’r blaen? 
A hithau’n gyfnod yr Adfent rydym wedi bod 
yn meddwl am y geiriau ‘aros’ a ‘pharatoi’. 
Mae ‘aros’ a ‘pharatoi’ yn bwysig yn y stori 
hon. Cymerodd y crwban wythnos i baratoi 
at y ras. Tybed sut aeth e ati i baratoi? 
Tybed a feddyliodd e, ‘Byddaf i’n fwy heini 
os byddaf yn paratoi at y ras, er nad ydw 
i’n meddwl y gallaf ennill’? ‘Arhosodd’ yr 
ysgyfarnog pan ddylai fod wedi dal i fynd. 
Weithiau, mae aros yn beth da, er enghraifft 

pan fyddwn yn aros i ddal y drws ar agor i 
rywun. Weithiau, dydy aros ddim yn beth 
da, er enghraifft pan oedd yr ysgyfarnog yn 
dangos ei hun o flaen y crwban. Weithiau, 
byddwn yn aros i’r athro neu’r athrawes roi 
ateb i gwestiwn i ni, er y byddai’n well i ni 
ddod o hyd i’r ateb drosom ein hunain. 

Er nad oedd y crwban yn meddwl y gallai 
ennill, rwy’n siŵr bod y gwaith paratoi 
wedi ei helpu.

Munud i feddwl
 • Sut ydych chi’n meddwl y byddai paratoi

at y ras yn helpu’r crwban?

 • Pryd mae aros yn beth da?

 • Pryd dydy aros ddim yn beth da?

 • Pa sgiliau fyddech chi’n gallu eu gwella
drwy chwilio am ateb i gwestiwn drosoch 
chi eich hun yn lle gofyn i’r athro 
neu’r athrawes?

Gweddi
Annwyl Dduw

Rydym yn ddiolchgar am y 
digwyddiadau rydym yn eu dathlu yn 
ein cymunedau. Cofiwn fod paratoi 
yn rhywbeth sy’n gallu gwneud 
ein bywydau ychydig yn haws ac 
sy’n ein helpu i wneud yn fawr o’r 
digwyddiadau sydd o’n blaenau. Gad 
i ni wneud penderfyniadau doeth a 
helpa ni i wneud yn fawr o’n cyfleoedd 
nawr yn yr ysgol, gan wybod eu bod yn 
ein paratoi at y dyfodol. Amen

13.2 Y Crwban A’r

 Ysgyfarnog
Yn ôl i’r themâu

Ydy pawb yn gallu cyffwrdd eu trwyn? 
Ydych chi’n meddwl y byddai babi newydd-
anedig yn gallu cyffwrdd ei drwyn petawn 
i’n gofyn iddo? Pam? Wrth i fabanod symud 
eu breichiau a’u coesau maent yn dechrau 
dysgu sut i’w rheoli. Ydych chi erioed wedi 
gwylio babi’n gorwedd o dan fobeil? Mae’n 
ceisio cyffwrdd y teganau uwch ei ben. 
Mae’r symud yma i gyd yn waith paratoi. 
Mae’n cryfhau’r cyhyrau ac yn helpu i reoli’r 
breichiau a’r coesau. Rydym yn paratoi at y 
dyfodol mewn llawer o ffyrdd heb sylweddoli 
ein bod yn gwneud hynny. Yn y gwersi 
Addysg Gorfforol, byddwn yn dysgu ac 
yn ymarfer sut i ddal pêl. Ym mha gemau 
mae angen i chi allu dal pêl: pêl-rwyd, pêl-
fasged, rownderi, pêl feddal, criced, dodj-
bêl (fy ffefryn i), pêl-droed (gôl-geidwad). 
Bydd dysgu ac ymarfer sut i ddal pêl yn 
ein paratoi’n well i chwarae’r campau hyn. 
Bydd dysgu sut i adio yn ein paratoi i wneud 
symiau tynnu, a bydd dysgu ein tablau’n ein 
paratoi i ddefnyddio sgiliau rhannu. Mae 
llawer o’r sgiliau a ddysgwn yn ein paratoi 
i allu dysgu sgiliau eraill neu i ddatrys 
problemau a heriau caletach.

Munud i feddwl

Meddyliwch am y sgiliau fyddai’n paratoi 
rhywun i wneud y pethau hyn:

 – Gweithio ar reid yn y ffair

 – Rownd bapur

 – Cyfrifydd

 – Meddyg neu nyrs

 – Athro neu athrawes

 – Cadw siop

 – Milwr

 – Gweithio ar stondin yn y farchnad

 – Swyddog tân

 – Cyflawni eich potensial yn yr ysgol

Gweddi
Annwyl Dduw 

Rydym yn gwybod bod yr hyn a wnawn 
nawr a’r hyn rydym wedi’i wneud 
yn y gorffennol yn ein paratoi at y 
dyfodol. Rydym yn ddiolchgar am y 
bobl o’n cwmpas sydd eisiau ein helpu 
i baratoi i fod y gorau y gallwn fod. 
Dros yr Adfent, wrth i lawer o bobl 
baratoi at y Nadolig, helpa ni i gofio 
y bydd yr hyn a wnawn heddiw yn ein 
helpu beth bynnag a wynebwn yn y 
dyfodol. Amen

13.3�������

Trafodwch yr ymadrodd, ‘Rhaid i ni ddysgu 
cropian cyn cerdded!’ 

Munud i feddwl

All y disgyblion feddwl am ymadroddion 
tebyg? Rhannwch syniadau, a thrafodwch sut 
mae paratoi’n helpu ym mhob un ohonynt. 

e.e.

‘Rhaid dysgu lluosi cyn i ni allu rhannu!’

‘Rhaid adeiladu’r waliau cyn gosod y to!’ 

Gweddi
Annwyl Dduw 
Rydym yn gwybod bod yr hyn a wnawn 
nawr a’r hyn rydym wedi’i wneud 
yn y gorffennol yn ein paratoi at y 
dyfodol. Rydym yn ddiolchgar am y 
bobl o’n cwmpas sydd eisiau ein helpu 
i baratoi i fod y gorau y gallwn fod. 
Dros yr Adfent, wrth i lawer o bobl 
baratoi at y Nadolig, helpa ni i gofio 
y bydd yr hyn a wnawn heddiw yn ein 
helpu beth bynnag a wynebwn yn y 
dyfodol. Amen

13.4 Cropian Cyn Cerdded Yn ôl i’r themâu



Gwaith paratoi
Rhowch nod tudalen i Matthew 
7:24-27 neu lawrlwythwch y 
fideo ‘The Parable of the wise 
and foolish builders’ (2 funud 4 
eiliad) http://www.max7.org/en/
resource/WiseFoolishBuilders
Gallwch lawrlwytho’r fideos 
hyn i ffon USB i’w defnyddio’n 
adnodd parhaol yn yr ysgol drwy 
garedigrwydd www.max7.org

Yng ngwasanaeth cyntaf yr wythnos hon, 
clywsom ddameg y morynion priodas call 
a dwl. Pwy sy’n cofio pam roedd pump yn 
gall a phump yn ddwl? Mae dameg arall 
yn y Beibl sy’n sôn am bobl gall a dwl. Oes 
rhywun yn gwybod pa un ydy hi? Dangoswch 
y fideo neu darllenwch y stori. Cododd 
yr adeiladwr doeth yn ein stori ei dŷ ar y 
graig. Roedd yn rhaid iddo weithio’n galed i 
osod ei dŷ yn sownd yn y graig, ond doedd 
dim rhaid i’r adeiladwr ffôl weithio’n galed 
oherwydd roedd gosod y waliau’n sownd 
yn y tywod mor hawdd â rhoi pegiau pabell 
mewn pridd meddal. Pan ddaeth y storm, 
safodd y tŷ ar y graig yn gadarn, ond doedd 
sylfeini’r tŷ ar y tywod ddim yn ddigon cryf i 
wrthsefyll y gwynt a’r glaw. 

Atgoffodd Iesu ei ddilynwyr fod yr 
adeiladwr doeth fel rhywun sy’n gwrando 
ar ddysgeidiaeth Iesu ac yn ei dilyn, a’r 

adeiladwr ffôl fel rhywun sy’n gwrando ar 
ddysgeidiaeth Iesu ac yna’n ei hanwybyddu. 
Fe glywn lawer o ddysgeidiaethau, cyngor a 
geiriau gan ein hathrawon a’n teuluoedd. Os 
dilynwn y cyngor hwnnw, bydd hynny’n ein 
helpu i baratoi at y dyfodol. 

Munud i feddwl
 • Meddyliwch am gyngor da a glywsoch yn

ddiweddar.

 • Sut fyddech chi’n dilyn y cyngor hwnnw?

 • Beth allech chi ei wneud heddiw i’ch
helpu yn y dyfodol?

 • Beth allech chi ymdrechu’n galetach
ynddo er mwyn cael canlyniad gwell?

Gweddi
Annwyl Dduw 

Rydym yn gwybod bod yr hyn a wnawn 
nawr a’r hyn rydym wedi’i wneud 
yn y gorffennol yn ein paratoi at y 
dyfodol. Rydym yn ddiolchgar am y 
bobl o’n cwmpas sydd eisiau ein helpu 
i baratoi i fod y gorau y gallwn fod. 
Dros yr Adfent, wrth i lawer o bobl 
baratoi at y Nadolig, helpa ni i gofio 
y bydd yr hyn a wnawn heddiw yn ein 
helpu beth bynnag a wynebwn yn y 
dyfodol. Amen

Pwy sy’n cofio thema’r wythnos diwethaf? 
Buom yn meddwl am yr hyn y gallwn ei 
wneud i wneud eleni’n flwyddyn hapusach. 
Pwy all roi cyngor da i mi i wneud hon yn 
flwyddyn newydd hapus? Mae rhai pobl yn 
hapus oherwydd y pethau sy’n digwydd 
iddynt ac eraill yn benderfynol o fod yn 
hapus beth bynnag sy’n digwydd iddynt. 
Beth ydy ystyr ‘gwydr hanner gwag neu 
hanner llawn’? Gall y problemau a wynebwn 
gartref ac yn yr ysgol fod yn gyfle i’n 
helpu i wella. 

Un tro, roedd ffotograffydd bywyd gwyllt 
yn cofnodi sut roedd lindysyn yn troi’n 
bili pala. Daeth y ffotograffydd o hyd i 
lindysyn yn bwyta dail yn hapus braf. Wrth i’r 
ffotograffydd wylio, gorffennodd y lindysyn 
ei fwyd a glynu ei hun i waelod cangen fach. 
Yna, dechreuodd y lindysyn ddiosg ei groen 
a gwelodd y ffotograffydd grysalis yn dod 
i’r golwg. Er i’r ffotograffydd wylio’r crysalis 
bob dydd, ddigwyddodd dim byd am tua 
pythefnos. O’r diwedd, gwelodd rywbeth yn 
symud, a dechreuodd hollt bach ymddangos 
yn y crysalis. Tynnodd y ffotograffydd luniau 
gwych wrth i’r pili pala ddechrau dod allan 
o’r crysalis. Ond cyn hir, roedd y pili pala 
wedi blino’n lân wrth geisio dod o’i garchar. 
Fedrai’r ffotograffydd ddim gwylio rhagor. 
Estynnodd am ei chyllell boced a thorri 
twll yn y crysalis. Daeth y pili pala i’r golwg. 
Gosododd y ffotograffydd y camera’n barod 
i dynnu llun o’r pili pala’n agor ei adenydd. 
Ond safodd y pili pala yn ei unfan, yn methu 
agor ei adenydd i hedfan. Sylweddolodd 
y ffotograffydd beth oedd wedi digwydd. 
Roedd y pili pala i fod i ymdrechu. Drwy 
wthio’r crysalis ar agor, roedd y pili pala’n 
cryfhau ei adenydd yn barod i hedfan am 
y tro cyntaf. Drwy ei helpu i ddod allan o’r 
crysalis, roedd y ffotograffydd wedi difetha 
siawns y pili pala o allu hedfan. 

Mae hon yn stori boblogaidd, ac mae’n 
cynnwys sawl gwers. Roedd y pili pala’n 
gorfod gwthio’i ffordd allan o’r crysalis, 
a thrwy wneud hynny roedd yn cryfhau ei 
adenydd er mwyn gallu gwneud yr hyn yr 
oedd i fod i’w wneud. Roedd yn rhaid iddo 
wneud yr ymdrech er mwyn gallu hedfan. 
Gall llawer o’r problemau a wynebwn 
gartref ac yn yr ysgol fod yn ymdrech hefyd. 
Efallai y bydd person gwydr hanner gwag 
yn eu gweld yn rhy anodd ac yn rhoi’r ffidil 
yn y to, ond bydd person gwydr hanner 
llawn yn gweld cyfle i wella. Dychmygwch 
fabi’n ceisio dysgu cerdded. Beth petai’r 
babi’n rhoi ambell gynnig arni ac yna’n 
meddwl, “Dwi ddim am gerdded. Mae’n 
rhy anodd o lawer. Dwi am roi’r ffidil yn y 
to”? Drwy ymarfer, mae’r babi’n cryfhau ac 
yn dysgu sut i aros ar ei draed. Mae sefyll 
a chwympo yn ei helpu i ddysgu cerdded. 
Yn union fel dysgu cerdded, pan ddysgwn 
sgil newydd rydym yn annhebygol iawn o 
allu ei feistroli’n syth. Efallai y bydd yn rhaid 
i ni ymdrechu i ddysgu sgil mathemateg 
newydd neu ddysgu ein geiriau sillafu. Drwy 
weld yr ymdrechion hyn fel cyfle i’n helpu i 
wella, mae’n haws deall pam mae’n rhaid i 
ni ymdrechu.

Gallwn hyd yn oed ddysgu o’r ymdrechion y 
mae’n rhaid i ni eu gwneud gyda’n ffrindiau 
a phobl eraill. Weithiau rydym yn cael 
trafferth gyda’r hyn rydym yn ei ddweud wrth 

bobl eraill a’r hyn rydym yn ei wneud iddynt, 
ac weithiau rydym yn cael trafferth gyda’r 
hyn mae pobl eraill yn ei ddweud wrthym ac 
yn ei wneud i ni. Rydym yn dysgu o hynny 
hefyd. Gallwn ddysgu pa eiriau y dylem eu 
defnyddio a pha eiriau sy’n brifo teimladau 
pobl eraill. 

Mae gwers arall y gallwn ei dysgu o stori’r 
pili pala. Dychmygwch pe bai mam y 
bachgen bach sy’n dysgu cerdded yn 
ei godi yn ei breichiau bob tro mae’n ei 
weld yn ceisio sefyll. Byddai’n cymryd 
mwy o amser o lawer i’r babi ddysgu sut i 
gerdded. Er bod y fam yn meddwl ei bod yn 
helpu, mewn gwirionedd mae’n rhwystro’r 
babi rhag cryfhau ei goesau. Yn y stori, 
roedd y ffotograffydd yn meddwl ei bod 
yn helpu, ond a dweud y gwir roedd yn 
gwneud pethau’n waeth. Wrth i mi ddysgu 
sgil newydd, mae’n bwysig cofio y bydd 
ymarfer y sgil hwnnw’n help i mi. Mae’n 
beth da gofyn am help gan eraill, ond mae 
gwahaniaeth rhwng cael help gan bobl eraill 
a chael pobl eraill i wneud pethau drosom. 
Os ydych chi’n gofyn i’r athro neu’r athrawes 
am yr ateb drwy’r amser neu’n copïo gwaith 
pobl eraill mewn profion sillafu, rydych yn 
gwneud pethau’n fwy anodd i chi eich hun 
yn y pen draw. Petai eich rhieni’n gwneud 
eich gwaith cartref mathemateg i gyd, efallai 
y byddai eich marciau’n dda, ond fyddech 
chi byth yn llwyddo i feistroli’r sgil roeddech 
chi i fod i’w ymarfer. 

Mae stori’r pili pala’n ein hatgoffa y bydd 
pob un ohonom yn wynebu ymdrechion 
a thrafferthion. Yn yr ysgol, rydym yn 

ymdrechu i ddysgu ac yn ymdrechu yn ein 
cyfeillgarwch ag eraill. Mae’n dda gwybod 
bod pobl eraill yn mynd drwy’r un math o 
ymdrechion a thrafferthion ac mae’n dda 
gwybod hefyd fod yr ymdrechion hynny’n 
aml yn ein helpu i wella. 

Munud i feddwl 
 • Sut wnaeth stori’r pili pala i chi deimlo?

 • Ydy dysgu sgiliau newydd yn gallu bod
yn ymdrech weithiau?

 • Oes rhaid i chi ymdrechu yn eich
cyfeillgarwch ag eraill?

 • Pa sgiliau mae angen i chi eu hymarfer
yn yr ysgol?

 • Pa sgiliau mae’n rhaid i chi eu hymarfer
yn eich cyfeillgarwch ag eraill? (Gwrando, 
caredigrwydd)

Gweddi
Annwyl Dduw 

Rydym yn ddiolchgar am storïau sy’n 
gwneud i ni feddwl am wersi pwysig 
sy’n gallu ein helpu yn ein bywydau 
ni ein hunain. Helpa ni i gofio bod 
yr ymdrechion a wynebwn yn aml yn 
ein helpu i feistroli sgiliau newydd 
neu i ddod yn ffrindiau gwell gyda 
phobl eraill. Helpa ni i ddatblygu’r 
dyfalbarhad i weld ein hymdrechion yn 
dwyn ffrwyth. Amen

Pwy all adrodd y stori glywsom ni yn y 
gwasanaeth ddoe? Ydych chi wedi clywed 
yr ymadrodd ‘golau ym mhen draw’r 
twnnel’? I’r lindysyn cyffredin, bydd cyfle i 
hedfan ar ôl dod allan o’r crysalis. Er mwyn 
gallu hedfan, roedd yn rhaid i’n pili pala ni 
ymdrechu a gwthio’i ffordd allan. Roedd 
yr ymdrech yn help i gryfhau adenydd 
y pili pala. Wrth ddysgu sgil newydd, 
gallwn deimlo weithiau na fyddwn byth 
yn ei feistroli neu ei fod yn rhy anodd. Pa 
anogaeth fyddech chi’n ei rhoi i’r pili pala 
sydd wrthi’n ymdrechu i ddod allan o’r 
crysalis? Rwy’n siŵr y byddech yn dweud 
wrtho am ddal ati, oherwydd cyn hir bydd 
yn hedfan i ffwrdd ac yn blasu neithdar y 
blodau hardd. Rydym yn sôn am y ‘golau 
ym mhen draw’r twnnel’ i’n helpu i feddwl 
am ben draw ein hymdrechion ninnau. Wrth 
i chi ymdrechu, meddyliwch am y pethau 
rydych yn gallu eu gwneud nawr oherwydd 
eich bod wedi ymdrechu ac ymarfer 
yn y gorffennol. Wrth i chi ymdrechu, 
meddyliwch am sgil newydd y byddwch 
wedi’i feistroli pan ddaw’r ymdrech i ben. 

Munud i feddwl
 • Beth ydych chi wedi gorfod ymdrechu’n

galed i’w wneud yn y gorffennol ac sy’n 
dod yn hawdd i chi nawr? (e.e. gemau 
cyfrifiadur, chwaraeon, sgiliau yn yr ysgol)

 • Pa gyngor fyddech chi’n ei roi i chi eich
hun y tro nesaf y byddwch yn dysgu 
rhywbeth newydd neu’n ei chael yn 
anodd meistroli sgil newydd?

Gweddi
Annwyl Dduw 
Rydym yn ddiolchgar am storïau sy’n 
gwneud i ni feddwl am wersi pwysig 
sy’n gallu ein helpu yn ein bywydau 
ni ein hunain. Helpa ni i gofio bod yr 
ymdrechion a wynebwn yn aml yn ein 
helpu i feistroli sgiliau newydd neu i 
ddod yn ffrindiau gwell gyda phobl 
eraill. Helpa ni i ddatblygu’r dyfalbarhad 
i weld ein hymdrechion yn dwyn 
ffrwyth. Amen

Mae’r Beibl yn dweud, ‘Pan fyddwch chi’n 
wynebu pob math o dreialon, ystyriwch 
hynny’n rheswm i fod yn llawen. Achos … 
mae hynny’n meithrin y gallu i ddal ati a 
pheidio rhoi’r gorau iddi.’ Iago 1:1-2. Pa 
anogaeth neu gyngor fyddai gennych chi 
i’r pili pala yng nghanol ei ymdrechion? 
Fyddech chi’n dweud wrtho am fod yn hapus 
ac yn llawen? Mae’n deimlad rhyfedd dweud 
wrth eraill am feddwl am wynebu treialon 
fel rheswm i fod yn llawen, ond rydym yn 
gwybod y gall ein hymdrechion yn aml iawn 
ein helpu i wneud rhywbeth yn well. Mae’r 
darn hwn yn sôn am ddyfalbarhad. Pwy sy’n 
gwybod beth ydy dyfalbarhad? Gall fod yn 
fath o siwrne. Rydych yn gwybod i ble rydych 
yn mynd ac yn benderfynol o gyrraedd pen 
y daith beth bynnag fydd y rhwystrau a 
wynebwch ar y ffordd. Mae babi sy’n dysgu 
cerdded yn mynd ar siwrne. Ymhell cyn iddo 
allu sefyll, bydd y babi’n symud ei goesau 
ac yn cryfhau ei gyhyrau. Os ydych chi eisiau 
gallu gwneud eich gwaith mathemateg yn 
well, mae’n rhaid i chi ddyfalbarhau. Drwy 
ddyfalbarhau, byddwch yn gallu gwneud 
eich gwaith mathemateg yn well. Os ydych 
am fod yn ffrind gwell, mae’n rhaid i chi 
ddyfalbarhau. Drwy ddyfalbarhau, byddwch 
yn dysgu bod yn ffrind gwell. Mae awdur 
y dyfyniad uchod yn gwybod ein bod, 
drwy ddyfalbarhau yn ein hymdrechion, yn 
dysgu sut i ddyfalbarhau, ac os dysgwn sut 
i ddyfalbarhau, rydym yn siŵr o allu cyflawni 
beth bynnag rydym am ei gyflawni. 

Munud i feddwl
Meddyliwch am y cyngor hwn …

 • Pan fyddi di’n cwympo wrth ddysgu
cerdded, faban, ystyria hynny’n rheswm i 
fod yn llawen, oherwydd rwyt ti’n gwybod 
y byddi di’n gallu rhedeg yn y pen draw! 

 • Rhowch gynnig ar greu brawddegau
tebyg eich hun.

Gweddi 
Annwyl Dduw 

Rydym yn ddiolchgar am storïau sy’n 
gwneud i ni feddwl am wersi pwysig 
sy’n gallu ein helpu yn ein bywydau 
ni ein hunain. Helpa ni i gofio bod 
yr ymdrechion a wynebwn yn aml yn 
ein helpu i feistroli sgiliau newydd 
neu i ddod yn ffrindiau gwell gyda 
phobl eraill. Helpa ni i ddatblygu’r 
dyfalbarhad i weld ein hymdrechion yn 
dwyn ffrwyth. Amen

(Darllenwch y dyfyniadau isod a thrafodwch 
beth yw eu hystyr)

“Heb ymdrech, nid oes cynnydd” 
Frederick Douglass 

“Mae bywyd fel dringo mynydd, ond mae’r 
olygfa’n wych” Miley Cyrus 

“Mae’n ymddangos yn amhosib nes i ti ei 
wneud” Nelson Mandela

Munud i feddwl
 • Beth ydy ystyr y dyfyniadau hyn yn

eich barn chi?

 • Pa un ydych chi’n ei hoffi? Pam?

Gweddi
Annwyl Dduw 

Rydym yn ddiolchgar am storïau sy’n 
gwneud i ni feddwl am wersi pwysig 
sy’n gallu ein helpu yn ein bywydau 
ni ein hunain. Helpa ni i gofio bod 
yr ymdrechion a wynebwn yn aml yn 
ein helpu i feistroli sgiliau newydd 
neu i ddod yn ffrindiau gwell gyda 
phobl eraill. Helpa ni i ddatblygu’r 
dyfalbarhad i weld ein hymdrechion yn 
dwyn ffrwyth. Amen

17.4�������� ����

� ������������� Yn ôl i’r themâu

Gwanwyn



Rydym wedi bod yn meddwl yr wythnos hon 
am yr ymdrechion rydym yn eu hwynebu. 
Pwy all adrodd stori’r pili pala? Mae pawb yn 
ymdrechu wrth ddysgu sgil newydd. Rydym 
yn gorfod ymdrechu wrth ddysgu sut i 
wneud ffrindiau a gweithio gyda phobl eraill. 
Yn stori’r pili pala, byddai’r ymdrech i ddianc 
o’r crysalis wedi helpu’r pili pala i hedfan. 
Heb yr ymdrech honno, fyddai e’n ddim 
ond lindysyn gydag adenydd, yn cerdded 
y canghennau fel o’r blaen. Er mwyn gallu 
gwneud rhywbeth newydd a chyflawni’r nod 
neu’r targed nesaf bydd yn rhaid gwneud 
ymdrech. P’un a ydych yn dysgu sut i wneud 
yn well ar y meysydd chwarae neu’n ceisio 
meistroli offeryn cerdd, yn ceisio gwella sgil 
yn yr ysgol neu gwblhau gêm gyfrifiadur, 
rydych yn siŵr o orfod ymdrechu’n galed. 
Felly, o wybod bod yn rhaid i ni ymdrechu’n 
galed, dylem feddwl am yr ymdrechion hyn 
fel cyfle i wella. Heb yr ymdrechion hynny, 
allwn ni ddim gwella. “Heb ymdrech, nid 
oes cynnydd.” O wybod bod yr ymdrechion 
yn eich helpu i wella, ydych chi’n meddwl y 
gallech feddwl amdanynt, fel mae’r Beibl yn 
ei awgrymu, fel rheswm i fod yn llawen?

Munud i feddwl
 • Pan mae’n rhaid i chi ymdrechu’n galed,

ydych chi’n ystyried hynny’n rheswm i fod 
yn llawen? 

 • Ydych chi’n meddwl bod gweld yr ochr
gadarnhaol pan fydd yn rhaid i chi 
ymdrechu’n galed yn eich helpu i fod 
yn hapusach?

Gweddi 
Annwyl Dduw 

Rydym yn ddiolchgar am storïau sy’n 
gwneud i ni feddwl am wersi pwysig 
sy’n gallu ein helpu yn ein bywydau 
ni ein hunain. Helpa ni i gofio bod 
yr ymdrechion a wynebwn yn aml yn 
ein helpu i feistroli sgiliau newydd 
neu i ddod yn ffrindiau gwell gyda 
phobl eraill. Helpa ni i ddatblygu’r 
dyfalbarhad i weld ein hymdrechion yn 
dwyn ffrwyth. Amen

Gwaith paratoi
Bydd angen bwrdd, cadair, plât 
a malws melys. Sylwer nad yw’r 
rhan fwyaf o falws melys yn addas i 
lysieuwyr. Mae fideos ar YouTube o’r 
Prawf Malws Melys. Cofiwch wylio 
pob fideo ymlaen llaw cyn ei ddangos 
i’r plant.

Ydych chi erioed wedi clywed yr ymadrodd, 
“Dwi eisiau fe a dwi eisiau fe nawr!” Tybed 
sawl un ohonoch chi sy’n meddwl hynny pan 
ewch chi i siopa neu wrth edrych drwy adran 
deganau’r catalog? Mae cymaint o losin 
blasus a theganau newydd lliwgar nes ei bod 
yn anodd peidio â theimlo bod arnoch chi 
eu heisiau a’u heisiau nawr. Tybed sawl un o’r 
athrawon sy’n meddwl hynny wrth weld pâr 
o sgidiau newydd, bag llaw gan gynllunydd
enwog neu hyd yn oed ddril pŵer! 

Pwy sy’n cofio rhai o draddodiadau dydd 
Mawrth Ynyd, y diwrnod cyn dechrau tymor 
y Grawys? Mae llawer o bobl ym Mhrydain 
yn mynd heb rywbeth sy’n bwysig iddyn 
nhw yn ystod y Grawys. Mae’n debyg mai’r 
bwydydd mwyaf poblogaidd mae pobl yn 
rhoi’r gorau i’w bwyta ydy losin a siocled. Ers 
talwm, roedd llawer o Gristnogion yn rhoi’r 
gorau i fwyta cig a chynnyrch llaeth yn ystod 
y Grawys, ac mae rhai Cristnogion yn dal 
i fynd heb y pethau hyn hyd heddiw. Ystyr 
‘ymprydio’ fel arfer ydy mynd heb fwyd am 
resymau crefyddol. 

Mae’r traddodiad o ymprydio yn ystod y 
Grawys yn tarddu o rywbeth sy’n cael ei 
ddisgrifio yn y Beibl a ddigwyddodd cyn i 
Iesu ddechrau iacháu pobl sâl a defnyddio 
damhegion i ddysgu pobl. Mae’r Beibl 

yn disgrifio Iesu’n cael ei fedyddio ac 
yna’n mynd i’r diffeithwch am bedwar deg 
diwrnod. Mae’r Beibl yn esbonio bod Iesu 
wedi mynd heb fwyd drwy gydol y cyfnod 
hwnnw ac mae un o’r efengylau’n dweud 
bod Iesu’n llwglyd ar ddiwedd y pedwar deg 
diwrnod! Mae’n siŵr ei fod e! Dydy’r Beibl 
ddim yn dweud pam aeth Iesu i’r diffeithwch, 
a dydy e ddim yn egluro pam aeth e heb 
fwyd am bedwar deg diwrnod. Mae llawer 
o Gristnogion yn credu bod Iesu’n paratoi
i ddysgu pobl a chyflawni gwyrthiau. Yn ôl 
y Beibl, tra oedd Iesu’n ymprydio daeth 
y diafol ato i’w demtio i fwyta. Mae’r gair 
‘temtasiwn’ fel arfer yn disgrifio’r teimlad 
o fod eisiau gwneud rhywbeth a ninnau’n
gwybod ei fod yn anghywir neu’n ddrwg i 
ni. Mae’r Beibl yn dweud bod Iesu’n llwglyd, 
ond llwyddodd i wrthsefyll y demtasiwn a 
chwblhau ei ympryd. 

Mae sawl peth da am aros, ond mae angen 
hunanreolaeth er mwyn gallu aros am 
rywbeth. Ystyr hunanreolaeth ydy gallu 
rheoli ein meddyliau a’n gweithredoedd 
hyd yn oed pan fydd ein meddwl a’r bobl 
o’n cwmpas yn dweud wrthym am wneud 
rhywbeth hollol wahanol. Mae’n golygu 
peidio ag ildio i demtasiwn. Gwnaeth 
academydd ym Mhrifysgol Stanford 
astudiaeth i weld sut mae hunanreolaeth 

yn gallu ein helpu. Mewn arbrawf enwog 
o’r enw Arbrawf Malws Melys Stanford, 
roedd yr Athro Walter Mischel eisiau profi 
hunanreolaeth plant rhwng tair a phump 
oed. Er mwyn i mi allu dangos i chi beth 
wnaeth e, bydd angen gwirfoddolwr arna i. 
Gofynnwch am wirfoddolwr i ddod i’r blaen 
i wneud hyn … Byddai’n gofyn i blentyn
eistedd ar gadair o flaen bwrdd mewn 
ystafell. Ar y bwrdd roedd plât ac ar y plât 
roedd un malws melys. Byddai’n dweud wrth 
y plentyn ei fod am adael yr ystafell a bod y 
plentyn yn cael bwyta’r malws melys os oedd 
e eisiau, ond os byddai’r plentyn yn aros i’r 
Athro Mischel ddod yn ôl byddai’n cael un 
arall. Byddai’n gadael yr ystafell, weithiau 
am hyd at 20 munud. Dydw i ddim am adael 
yr ystafell. Diolchwch i’r gwirfoddolwr a 
rhoi malws melys iddo/iddi. Os ydych am 
ddangos clip fideo o’r Prawf Malws Melys, 
gwnewch hynny nawr.

Bwytaodd tua hanner y plant y malws melys 
cyn iddo ddod yn ôl i mewn i’r ystafell, a 
gwnaeth rhai ohonynt hynny’n syth bin. 
Llwyddodd yr hanner arall i aros nes iddo 
ddod yn ôl. Bu Walter hefyd yn astudio 
cynnydd plant drwy gydol eu hamser yn yr 
ysgol, y coleg a’r brifysgol, a gwelodd fod 
gan blant oedd â mwy o hunanreolaeth fwy 
o siawns o gael marciau uwch a’u bod yn
llai tebygol o fynd i drwbl. Pe byddech chi’n 
bwyta’r malws melys yn rhy fuan dydy hynny 
ddim yn golygu o reidrwydd y byddai eich 
marciau’n is ac y byddech yn camymddwyn, 
ond roedd y canlyniadau’n dangos bod 
y rhai oedd â mwy o hunanreolaeth yn 
fwy tebygol o gael marciau gwell ac o 
ymddwyn yn well. 

Gall gwella ein hunanreolaeth ein helpu 
mewn sawl gwahanol ffordd yn ein bywydau. 
Gall hunanreolaeth ein helpu i fod yn iach. 
Mae llawer o fwydydd sydd ddim yn dda 

iawn i ni ac mae angen hunanreolaeth 
i fwyta’r bwydydd iawn. Mae angen 
hunanreolaeth i wneud ymarfer corff. Mae 
angen hunanreolaeth i wneud eich gorau 
glas i orffen eich gwaith cartref, adolygu ar 
gyfer prawf sillafu neu ddysgu eich tablau. 
Dangosodd arbrawf Walter nid yn unig 
fod y rhai oedd â mwy o hunanreolaeth 
yn gwneud yn well yn yr ysgol, ond hefyd 
fod hunanreolaeth yn sgil y mae plant ac 
oedolion yn gallu ei wella. Mae’r Beibl 
yn disgrifio hunanreolaeth fel ffrwyth sy’n 
gallu tyfu. Mae’r Grawys yn adeg sy’n gallu 
helpu’r rhai sy’n ymprydio ac yn mynd heb 
rywbeth sy’n bwysig iddynt i gryfhau eu 
hunanreolaeth. Mae ein targedau yn yr 
ysgol, ymarfer offeryn cerdd neu hyd yn oed 
fynd i ymarferion chwaraeon ar ddiwrnodau 
oer, gwlyb yn ffyrdd eraill o gryfhau ein 
hunanreolaeth. 

Munud i feddwl
 • Allech chi basio’r ‘Prawf Malws Melys’?

 • Ydy hi’n dda gwybod y gallwch gryfhau
eich hunanreolaeth? 

 • Beth allwch chi ei wneud i gryfhau eich
hunanreolaeth yn eich bywyd?

Gweddi
Annwyl Dduw

Mae’r Grawys yn ffordd bwysig o’n 
hatgoffa bod angen hunanreolaeth. 
Rydym yn ddiolchgar y gallwn gryfhau 
ein hunanreolaeth yn ein bywydau ein 
hunain. Gad i ni i gyd wella ein sgiliau 
hunanreolaeth, er mwyn gwella ein 
lles a’n helpu i fyw bywydau hapus, 
iach. Amen

Rydym yn meddwl yr wythnos hon am sut 
mae hunanreolaeth yn gallu ein helpu a sut y 
gallwn ei wella. Mewn diwrnod arferol, mae 
llawer o ddewisiadau y gallwn eu gwneud 
i’n helpu i fod yn fwy iach. Gallwn ddewis 
pa fwydydd i’w bwyta neu pa fyrbrydau 
i’w cael. Gallwn ddewis symud mwy neu 
eistedd ac ymlacio. Yn yr astudiaeth gan 
Walter Mischel, roedd pobl oedd â mwy o 
hunanreolaeth yn iachach fel arfer. Ddoe, 
clywsom y gair ‘temtasiwn’. Mae rhai pobl ar 
ddiet yn defnyddio’r gair ‘temtasiwn’ wrth 
sôn am fwydydd sydd ddim yn iach ond sy’n 
flasus. Mae angen hunanreolaeth i ddweud 
wrthych eich hun nad ydych yn mynd i fwyta 
gormod o fwydydd sydd ddim yn iach. Mae 
angen hunanreolaeth i estyn am ffrwyth yn 
hytrach nag ildio i demtasiwn y bisgedi. 

Mae pawb yn gwybod bod ymarfer corff 
yn dda i ni, ond mae’r demtasiwn i eistedd 
i lawr a chwarae gêm gyfrifiadur neu wylio 
YouTube yn aml yn gryfach na mynd â’r ci 
am dro gyda’ch rhieni neu ymuno â thîm 
chwaraeon ar benwythnosau. 

Munud i feddwl
 • Trafodwch pa ddewisiadau sy’n ein helpu

i fod yn fwy iach.

 • Sut allwn ni ddysgu bod â mwy
o hunanreolaeth er mwyn gwella
ein hiechyd?

Gweddi
Annwyl Dduw

Mae’r Grawys yn ffordd bwysig o’n 
hatgoffa bod angen hunanreolaeth. 
Rydym yn ddiolchgar y gallwn gryfhau 
ein hunanreolaeth yn ein bywydau ein 
hunain. Gad i ni i gyd wella ein sgiliau 
hunanreolaeth, er mwyn gwella ein 
lles a’n helpu i fyw bywydau hapus, 
iach. Amen

Rydym yn meddwl yr wythnos hon am sut 
mae hunanreolaeth yn gallu ein helpu a sut y 
gallwn ei wella. Mewn diwrnod arferol, mae 
llawer o ddewisiadau y gallwn eu gwneud i’n 
helpu i wella ein gallu i ddysgu gwybodaeth 
newydd a defnyddio ein sgiliau’n well. 
Meddyliwch am y camau mae’n rhaid i ni eu 
cymryd wrth ddysgu darllen. Mae angen i ni 
wybod pa synau i’w rhoi at ei gilydd i wneud 
gwahanol eiriau. Mae angen i ni wybod pa 
lythrennau sy’n mynd gyda’r synau. Rydym 
yn dechrau rhoi synau’r llythrennau hyn at ei 
gilydd i greu geiriau byr. Rydym yn dechrau 
adnabod geiriau a dysgu geiriau newydd 
hirach. Rydym yn dechrau dysgu bod rhai 
llythrennau’n gallu swnio’n wahanol mewn 
gwahanol eiriau. Wrth i ni ymarfer, rydym 
yn dysgu darllen. Er mwyn gallu darllen yn 
well, gallwn ddewis llyfrau sy’n cyflwyno 
geiriau newydd neu syniadau newydd i 
ni. Er mwyn dysgu darllen mae’n rhaid 
ymarfer a defnyddio hunanreolaeth. Mae 
angen ymarfer llawer o’r sgiliau rydym yn 
eu dysgu yn yr ysgol, fel darllen, ysgrifennu 
a dysgu ein tablau. Cawn amser yn yr ysgol 
i ymarfer, ond ydyn ni’n ymarfer y sgiliau 
hynny pan nad ydym yn yr ysgol? Mae angen 
hunanreolaeth i ymarfer y sgiliau hyn pan 
nad oes neb o gwmpas i’ch annog i ymarfer, 
ond mae pawb yn gwybod bod ymarfer 
yn beth da. 

Munud i feddwl
 • Trafodwch pa ddewisiadau sy’n

ein helpu i wella ein gallu i ddysgu 
gwybodaeth newydd neu i ddefnyddio 
ein sgiliau’n well?

 • Sut allwn ni wella ein hunanreolaeth er
mwyn bod yn fwy ‘clyfar’?

Gweddi
Annwyl Dduw

Mae’r Grawys yn ffordd bwysig o’n 
hatgoffa bod angen hunanreolaeth. 
Rydym yn ddiolchgar y gallwn gryfhau 
ein hunanreolaeth yn ein bywydau ein 
hunain. Gad i ni i gyd wella ein sgiliau 
hunanreolaeth, er mwyn gwella ein 
lles a’n helpu i fyw bywydau hapus, 
iach. Amen

Rydym yn meddwl yr wythnos hon am sut 
mae hunanreolaeth yn gallu ein helpu a sut 
y gallwn ei wella. Pwy sy’n gwybod beth 
ydy caredigrwydd? Gallwn ei ddiffinio fel 
‘cyfeillgar’, ‘hael’ a ‘meddylgar’. Mae pawb 
yn gwybod beth mae bod yn gyfeillgar 
yn ei olygu ond beth mae bod yn hael 
yn ei olygu? Beth mae bod yn feddylgar 
yn ei olygu? Trafodwch beth mae ‘hael’ a 
‘meddylgar’ yn ei olygu.

Diffiniadau posib …

Hael – rhoi mwy nag sydd ei angen arnoch
i eraill, gan gynnwys eich amser, eich egni 
a’ch stwff. 

Meddylgar – meddwl am anghenion pobl
eraill a rhoi eu hanghenion nhw o flaen eich 
anghenion chi eich hun.

Trafodwch

Sut allwn ni ddangos haelioni tuag at bobl 
eraill? Rhoi rhywfaint o’ch cinio iddynt.

Sut allwn ni fod yn feddylgar tuag at bobl 
eraill? Agor drws i rywun (hyd yn oed os nad 
oes angen i chi fynd drwyddo). 

Dydyn ni ddim yn aml yn meddwl am fod 
yn garedig fel sgil. Ydych chi’n meddwl y 
gallwn, drwy fod yn hael ac yn feddylgar yn 
fwy aml, ddysgu bod yn bobl mwy hael a 
meddylgar? 

Munud i feddwl
 • Beth ydych chi’n bwriadu ei wneud i fod

yn fwy hael?

 • Beth ydych chi’n bwriadu ei wneud i fod
yn fwy meddylgar?

Gweddi
Annwyl Dduw

Mae’r Grawys yn ffordd bwysig o’n 
hatgoffa bod angen hunanreolaeth. 
Rydym yn ddiolchgar y gallwn gryfhau 
ein hunanreolaeth yn ein bywydau ein 
hunain. Gad i ni i gyd wella ein sgiliau 
hunanreolaeth, er mwyn gwella ein 
lles a’n helpu i fyw bywydau hapus, 
iach. Amen

Mae’r Grawys yn adeg pan fydd llawer o 
bobl yn gwella eu hunanreolaeth, neu o leiaf 
yn rhoi’r gorau i rywbeth sy’n bwysig iddynt 
am bedwar deg diwrnod. Mae ymprydio’n 
gallu bod yn dda i ni mewn sawl ffordd. 

Gwerthfawrogi

Pe baech chi’n mynd heb siocled neu losin 
am bedwar deg diwrnod, sut ydych chi’n 
meddwl y byddech chi’n teimlo ar ddiwedd 
yr ympryd a chithau’n cael bwyta siocled 
eto? Ydych chi’n meddwl y byddai gwell 
blas ar y siocled nag o’r blaen? Ydych chi’n 
meddwl y byddech yn gwerthfawrogi neu’n 
mwynhau’r siocled yn fwy nag o’r blaen? 

Cyflawni

Gall y rhai sy’n cwblhau eu hympryd 
deimlo’n falch eu bod wedi cyflawni 
rhywbeth anodd. Maen nhw wedi cyrraedd 
eu targed o fynd heb rywbeth. Mae’n helpu 
pobl i sylweddoli eu bod yn gallu gwneud 
rhywbeth roedden nhw’n meddwl oedd 
yn amhosib.

Fe wnaeth yr Athro Walter Mischel 
ddarganfod ei bod yn bosib gwella ein 
hunanreolaeth. Mae gan y rhai sydd â gwell 
hunanreolaeth fwy o siawns o gael marciau 
uwch, maen nhw’n llai tebygol o fynd i 
drwbl ac mae ganddyn nhw fwy o siawns o 

wella eu lles. Mae ymarfer hunanreolaeth yn 
aml yn golygu gwneud y dewisiadau iawn. 
Rydym yn dewis bwyta’r bwydydd iawn, 
rydym yn dewis gorffen llyfr neu wneud 
ychydig yn fwy o ymdrech i wneud darn o 
waith. Rydym yn dewis agor drws neu helpu 
rhywun pan nad oes angen i ni wneud hynny. 
Wrth i ni ddechrau gwneud y dewisiadau 
iawn, mae’n dod yn haws gwneud y 
dewisiadau iawn. 

Munud i feddwl

 • Sut ydych chi’n meddwl y gall
hunanreolaeth wella eich lles?

 • Beth allwch chi ei wneud i wella eich
hunanreolaeth?

Gweddi
Annwyl Dduw

Mae’r Grawys yn ffordd bwysig o’n 
hatgoffa bod angen hunanreolaeth. 
Rydym yn ddiolchgar y gallwn gryfhau 
ein hunanreolaeth yn ein bywydau ein 
hunain. Gad i ni i gyd wella ein sgiliau 
hunanreolaeth, er mwyn gwella ein 
lles a’n helpu i fyw bywydau hapus, 
iach. Amen

Gwaith paratoi
Argraffwch yr 11 tudalen sy’n dod ar 
ôl y gwasanaeth hwn.

Mae Iddewon dros y byd i gyd yn cofio’r 
stori am Moses a’r Israeliaid yn gadael yr 
Aifft. Mae gŵyl Iddewig y Pesach neu Ŵyl 
y Bara Croyw yn digwydd bob blwyddyn 
ym mis Mawrth neu Ebrill. Gofynnwch am 
wirfoddolwyr i actio’n stond neu i actio 
digwyddiadau yn stori Moses. Rhowch un 
o’r 11 digwyddiad rydych wedi’u hargraffu 
i’r gwirfoddolwyr i’w hactio. Gwnewch yn 
siŵr na all neb arall weld yr hyn sydd ar y 
dudalen. Ydy’r gynulleidfa’n gallu dyfalu pa 
ran o’r stori sydd dan sylw? 

1. Moses yn cael ei eni
2. Moses yn cael ei achub gan

ferch y Pharo
3. Moses yn tyfu i fyny mewn palas yn yr Aifft
4. Moses yn lladd milwr Eifftaidd
5. Moses yn rhedeg i ffwrdd
6. Moses yn priodi merch Jethro, Seffora
7. Moses yn gweld perth ar dân, ond

ddim yn llosgi
8. Duw yn gofyn i Moses achub yr

Israeliaid o’r Aifft
9. Moses yn mynd yn ôl i’r Aifft ac Aaron yn

ymuno ag ef
10. Moses yn dweud wrth y Pharo am

ryddhau’r Israeliaid
11. Y Pharo’n gwrthod gadael i’r bobl fynd

hyd yn oed ar ôl 9 pla gwahanol

I lawer o Iddewon, Gŵyl y Bara Croyw ydy 
un o wyliau pwysicaf y flwyddyn. Dydy 
pob Iddew ddim yn dathlu’r ŵyl yn union 
yr un ffordd ond rydym am edrych yn ôl 
ar stori Gŵyl y Bara Croyw a sut y mae 
wedi dylanwadu ar rai o’r traddodiadau 
Iddewig sy’n dal i ddigwydd heddiw. 

Pwy all ddweud wrtha i beth ydy enw llyfr 
sanctaidd yr Iddewon? Y Torah ydy rhan 
gyntaf llyfr sanctaidd yr Iddewon, y Tanakh. 
Mae pum llyfr yn y Torah ac mae rhai 
Iddewon a Christnogion yn credu mai Moses 
ysgrifennodd nhw. Maent weithiau’n cael 
eu galw’n ‘Llyfrau Moses’ a dyma’r pum llyfr 
cyntaf yn llyfrau sanctaidd yr Iddewon a’r 
Cristnogion. Mae stori Gŵyl y Bara Croyw yn 
cael ei hadrodd yn yr ail lyfr, sef Exodus. 

Naill ai darllenwch y paragraff isod a/
neu gofynnwch i 11 disgybl ddal y 
digwyddiadau ar y tudalennau rydych 
wedi’u hargraffu ar gyfer y gwasanaeth i 
fyny, ond nid yn y drefn gywir, a gofynnwch 
i’r gynulleidfa roi’r stori yn y drefn gywir.

Mae llyfr Exodus yn dechrau gyda geni 
Moses ac yn disgrifio sut y cafodd Moses 
ei achub gan ferch y Pharo a thyfu i fyny 
mewn palas yn yr Aifft. Mae’n esbonio bod 
Moses wedi lladd milwr Eifftaidd wrth geisio 
amddiffyn un o’r caethweision Israelaidd. 
Rhedodd Moses i ffwrdd i Midian, lle 
cwrddodd â Jethro a merch Jethro, Seffora. 
Priododd Moses a Seffora a chael dau 
fab. Tra oedd Moses yn gofalu am ddefaid 
Jethro, gwelodd berth ar dân ond ddim 
yn llosgi. Siaradodd Duw â Moses o’r tu 
mewn i’r berth a dweud wrtho y byddai’n 
achub yr Israeliaid o’r Aifft. Gwnaeth Moses 
esgusodion ynghylch pam na ddylai Duw ei 
ddewis e. Yn y diwedd, aeth Moses yn ôl i’r 

Aifft. Safodd Moses a’i frawd, Aaron, o flaen 
y Pharo a gofyn iddo ryddhau’r Israeliaid. 
Gwrthododd y Pharo, a daeth naw pla ar yr 
Aifft, ond ar ôl pob un, roedd y Pharo’n dal i 
wrthod rhyddhau’r Israeliaid. 

Mae hyn i gyd yn dod â ni at ddigwyddiadau 
Gŵyl y Bara Croyw. Mae llyfr Exodus yn 
esbonio bod Duw wedi rhoi cyfarwyddiadau 
i Moses ynglŷn â’r pryd bwyd roedd yn rhaid 
i’r Israeliaid ei baratoi ar y noson y byddai’r 
10fed pla yn lladd meibion cyntaf-anedig 
yr Aifft. Cafodd ŵyn oedd wedi eu dewis 
yn arbennig eu lladd ar gyfer y pryd bwyd 
a rhoddodd Duw orchymyn bod yn rhaid 
paentio gwaed yr ŵyn ar fframiau’r drysau fel 
bod y pla’n osgoi tai’r Israeliaid. 

Dywedodd Duw wrth yr Israeliaid am gofio’r 
digwyddiad hwn drwy ddathlu Gŵyl y Bara 
Croyw. Bara sydd wedi’i wneud heb furum 
ydy bara croyw. Does dim angen llawer 
o amser arno i godi ac felly mae’n barod
mewn dim o dro. Doedd gan yr Israeliaid 
ddim llawer o amser gan fod y Pharo wedi 
eu hanfon i ffwrdd ar ôl y degfed pla. 
Roedden nhw ar frys i adael. 

Mae llyfr Exodus yn cynnwys y gorchymyn 
a roddodd Duw i’r Israeliaid i gynnal Gŵyl y 
Bara Croyw. Rydw i am ddarllen y gorchymyn, 
ac fe gewch chi geisio ateb tri chwestiwn: 1) 
Pa mor hir mae’r ŵyl yn para? 2) Beth mae’n 
rhaid ei fwyta? 3) Beth ydych chi’n meddwl 
sy’n digwydd i’r burum cyn yr ŵyl? 

“Dyna sut ydych chi i ddathlu Gŵyl y Bara 
Croyw. Dyma’r diwrnod wnes i eich arwain 
chi allan o’r Aifft, ac felly bydd yn rhan 
o’r drefn bob amser eich bod yn dathlu’r 
digwyddiad yn flynyddol. Dim ond bara heb 
furum ynddo sydd i gael ei fwyta o fachlud 
haul ar y pedwerydd ar ddeg hyd fachlud 
haul ar yr unfed ar hugain o’r mis cyntaf. 
Does dim burum i fod yn eich tai o gwbl am 
saith diwrnod.” Exodus 12:17–19a 

Pa mor hir mae’r ŵyl yn para? Beth mae’n 
rhaid ei fwyta? Beth ydych chi’n meddwl sy’n 
digwydd cyn i’r ŵyl ddechrau? Cyn Gŵyl y 

Bara Croyw, mae llawer o deuluoedd Iddewig 
yn glanhau ac yn tacluso eu tai. Allwch chi 
ddyfalu am beth maen nhw’n chwilio wrth 
wneud hynny? Mae’n rhaid iddyn nhw gael 
gwared ar bob mymryn o furum neu ‘surdoes’ 
neu ‘chametz’ o’u tai. Mae rhai Iddewon yn 
gwerthu eu ‘chametz’ dros dro neu’n gwerthu’r 
offer maen nhw’n eu defnyddio i baratoi 
bwyd gyda ‘chametz’. Mae rhai gwefannau lle 
gallwch werthu eich ‘chametz’ cyn Gŵyl y Bara 
Croyw bob blwyddyn. Yn ystod yr ŵyl, mae 
pobl yn bwyta bara arbennig o’r enw Matzo. 
Math o fara heb furum ydy Matzo.

Rydym am drafod traddodiadau Gŵyl y 
Bara Croyw yn ystod ein munudau i feddwl 
yr wythnos hon. Mae gwydnwch yn rhan 
bwysig o stori Moses a gall ein hysbrydoli 
i gael ail wynt ar ôl ein methiannau neu ar 
ôl amseroedd anodd. Mae’r traddodiad 
agoriadol cyn yr ŵyl yn cychwyn stori Gŵyl y 
Bara Croyw. Mae’r ŵyl yn ein hatgoffa nid yn 
unig o bwysigrwydd gwydnwch unigolion, ond 
hefyd o sut y gall cenedl gyfan gael ail wynt. 

Munud i feddwl
 • Pa weithredoedd sy’n gysylltiedig â stori

Gŵyl y Bar Croyw?
 • Pam mae llawer o deuluoedd Iddewig yn

glanhau eu tai cyn Gŵyl y Bara Croyw? 
 • Pa draddodiadau sydd gennych chi neu

eich teulu? 
 • Ydych chi’n gwybod pam rydych chi’n

gwneud y pethau hyn?

Gweddi
Annwyl Dduw 
Rydym yn ddiolchgar am y gwyliau 
a’r achlysuron pwysig sy’n ein helpu 
i gofio’r gorffennol. Helpa ni i ddeall 
bod llawer o’n traddodiadau, ein 
gweithredoedd a’n credoau’n 
gysylltiedig â phobl, storïau a 
digwyddiadau hanesyddol. Amen

Mae llawer o bethau rydym yn eu gwneud 
sy’n gysylltiedig â storïau yn y gorffennol. 
Yn stori Gŵyl y Bara Croyw, bu farw holl 
feibion cyntaf-anedig yr Eifftiaid, a’r 
anifeiliaid hefyd, oherwydd y degfed 
pla. Cafodd meibion cyntaf-anedig yr 
Israeliaid eu harbed rhag y degfed pla 
oherwydd eu bod wedi paentio gwaed 
oen ar fframiau drysau eu tai. Aeth y pla 
heibio iddynt. Rhoddodd Duw orchymyn 
penodol i’r Israeliaid wrth iddynt adael yr 
Aifft a fyddai’n eu hatgoffa am byth fod 
meibion cyntaf-anedig yr Israeliaid wedi 
cael eu hachub. 

Mae llawer o feibion cyntaf-anedig mewn 
teuluoedd Iddewig yn mynd heb fwyd y 
diwrnod cyn diwrnod cyntaf yr ŵyl. Gall 
tadau babanod sy’n rhy ifanc i ymprydio 
wneud hynny yn eu lle. Dyma ‘ympryd y 
cyntaf-anedig’. Mae’n ffordd o gofio bod 
Duw wedi achub meibion cyntaf-anedig 
yr Iddewon yn ystod digwyddiadau Gŵyl y 
Bara Croyw. 

Munud i feddwl
 • Pam mae rhai o feibion cyntaf-anedig yr

Iddewon yn ymprydio y diwrnod cyn i Ŵyl 
y Bara Croyw ddechrau?

 • Pwy ohonoch chi sy’n fab cyntaf-anedig?
Does dim disgwyl i fachgen ymprydio os 
oes ganddo chwaer hŷn.

 • Pa draddodiadau ydych chi’n meddwl
sy’n eich cysylltu â’r gorffennol?

Gweddi
Annwyl Dduw 

Rydym yn ddiolchgar am y gwyliau 
a’r achlysuron pwysig sy’n ein helpu 
i gofio’r gorffennol. Helpa ni i ddeall 
bod llawer o’n traddodiadau, ein 
gweithredoedd a’n credoau’n 
gysylltiedig â phobl, storïau a 
digwyddiadau hanesyddol. Amen

Yn llyfr Exodus, mae Duw yn dweud wrth 
Moses, “Gwnewch yn siŵr eich bod chi a’ch 
plant yn gwneud hyn. Dyna fydd y drefn 
bob amser. Pan fyddwch yn cyrraedd y wlad 
mae’r Arglwydd wedi addo ei rhoi i chi, 
byddwch yn dal i gadw’r ddefod yma. Pan 
fydd eich plant yn gofyn, ‘Pam dych chi’n 
gwneud hyn?’ dwedwch wrthyn nhw, ‘Aberth 
y Pasg i’r Arglwydd ydy e, i gofio sut wnaeth 
e basio heibio tai pobl Israel ac achub ein 
teuluoedd pan wnaeth e daro gwlad yr 
Aifft.’” Exodus 12:24-27

Yn ystod Gŵyl y Bara Croyw, mae llawer o 
deuluoedd Iddewig yn rhannu pryd bwyd 
arbennig o’r enw’r Seder. Mae’r pryd yn ail-
greu digwyddiadau’r Pesach Iddewig. Ystyr y 
gair Seder ydy ‘trefn’. Mae defodau, geiriau 
a bwydydd yn cael eu gwneud, eu dweud 
neu eu bwyta mewn trefn benodol. Mae’r 
drefn yn helpu’r teulu i gofio stori Gŵyl y 
Bara Croyw. Mae llawer o Iddewon yn dilyn 
trefn yr Haggadah, sy’n golygu ‘dweud’. Llyfr 
ydy hwn sy’n rhannu pryd y Seder yn un deg 
pedwar o gamau i arwain y teulu drwy stori 
ac ystyr Gŵyl y Bara Croyw.

Munud i feddwl
 • Pa wyliau ydych chi a’ch teulu’n

eu dathlu?

 • Pa fwydydd sy’n bwysig yn eich
dathliadau?

 • Pa weithredoedd sy’n bwysig yn eich
dathliadau?

Gweddi
Annwyl Dduw 

Rydym yn ddiolchgar am y gwyliau 
a’r achlysuron pwysig sy’n ein helpu 
i gofio’r gorffennol. Helpa ni i ddeall 
bod llawer o’n traddodiadau, ein 
gweithredoedd a’n credoau’n 
gysylltiedig â phobl, storïau a 
digwyddiadau hanesyddol. Amen

“Dim ond bara heb furum ynddo sydd i gael 
ei fwyta o fachlud haul ar y pedwerydd ar 
ddeg hyd fachlud haul ar yr unfed ar hugain 
o’r mis cyntaf.” Exodus 12:17

Mae bwyd yn rhan bwysig iawn o 
ddathliadau Gŵyl y Bara Croyw. Mae’r pryd 
bwyd yn cynnwys rhai bwydydd sy’n atgoffa 
pobl yn uniongyrchol o’r caethweision 
Hebreaidd yn yr Aifft, y degfed pla a 
chynllun Duw i achub yr Iddewon. 

Allwch chi ddyfalu beth mae’r bwydydd 
neu’r eitemau hyn yn ei gynrychioli a pham 
maen nhw’n cael eu bwyta?

Matzo neu fara heb furum – gorchymyn
i wneud bara heb furum i gofio am yr 
Israeliaid a adawodd yr Aifft ar frys.

Asgwrn oen – i gofio am yr oen a gafodd
ei fwyta ym mhryd bwyd cyntaf Gŵyl y 
Bara Croyw. 

Wy – gall yr wy gynrychioli bywyd newydd
a dechreuadau newydd. Gall wy gynrychioli 
aberth. Mae llawer o fwydydd yn mynd 
yn feddal ar ôl eu coginio ond mae wy 
yn caledu, ac mae hynny’n cynrychioli 
gwydnwch yr Israeliaid dan bwysau. 

Llysieuyn gwyrdd (letys fel arfer) – yn
cynrychioli bywyd newydd.

Dŵr hallt – yn cynrychioli dagrau caethwas.

Pedwar cwpanaid o win – addawodd Duw eu 
rhyddid i’r Israeliaid bedair gwaith.

Charoset (past wedi’i wneud gydag afalau,
cnau, sinamon a gwin) – yn cynrychioli’r 
sment roedd y caethweision yn ei 
ddefnyddio.

Munud i feddwl
 • Allwch chi feddwl am fwydydd sy’n cael

eu bwyta ar achlysuron arbennig?

 • Allwch chi feddwl am fwydydd eraill sy’n
cynrychioli digwyddiad?

 • Ai pryd bwyd y Seder ydy’r unig bryd
bwyd sy’n ail-greu digwyddiadau 
hanesyddol?

Gweddi
Annwyl Dduw 

Rydym yn ddiolchgar am y gwyliau 
a’r achlysuron pwysig sy’n ein helpu 
i gofio’r gorffennol. Helpa ni i ddeall 
bod llawer o’n traddodiadau, ein 
gweithredoedd a’n credoau’n 
gysylltiedig â phobl, storïau a 
digwyddiadau hanesyddol. Amen

Mae’r Haggadah yn cynnwys caneuon, 
gweddïau a phedwar cwestiwn sy’n cael eu 
dweud yn ystod pryd bwyd y Seder. 

Cwestiwn 1: Pam ydym ni, ar bob noson
arall o’r flwyddyn, yn bwyta bara neu matzo, 
ond ar y noson hon, dim ond matzo rydym 
yn ei fwyta? 

Ateb:  Bara sy’n cael ei wneud heb furum ydy
Matzo, wedi’i wneud ar frys gan yr Israeliaid 
oedd yn gadael yr Aifft.

Cwestiwn 2: Pam ydym ni, ar bob noson
arall o’r flwyddyn, yn bwyta pob math o 
berlysiau, ond ar y noson hon, dim ond 
perlysiau chwerw rydym yn eu bwyta?

Ateb:  Mae’r perlysiau chwerw’n ein hatgoffa
o galedi bywyd y caethweision.

Cwestiwn 3: Pam nad ydym ni, ar unrhyw
noson arall o’r flwyddyn, yn trochi ein 
perlysiau hyd yn oed unwaith, ond ar y 
noson hon, rydym yn eu trochi ddwywaith?

Ateb:  Mae tatws, winwns a llysiau eraill yn
cael eu trochi mewn dŵr hallt i’n hatgoffa 
o’r dagrau. Mae past wedi’i wneud o gnau 
yn cael ei ddefnyddio i’n hatgoffa o’r sment 
oedd yn cael ei ddefnyddio i wneud brics 
yn yr Aifft.

Cwestiwn 4: Pam ydym ni, ar bob noson
arall o’r flwyddyn, yn bwyta naill ai ar ein 
heistedd neu’n pwyso’n ôl, ond ar y noson 
hon rydym yn bwyta’n pwyso yn ôl?

Ateb: Mae pwyso’n ôl ac ymlacio yn ein
hatgoffa o ryddid a’r ffordd y byddai 
teuluoedd brenhinol wedi bwyta eu bwyd. 

Mae llawer o’r gweithredoedd, defodau, 
bwydydd a geiriau sy’n cael eu gwneud 
a’u dweud yn ystod Gŵyl y Bara Croyw a 
phryd bwyd y Seder yn ein hatgoffa mewn 
ffordd ymarferol o ddigwyddiad sy’n bwysig 
iawn yn hanes yr Iddewon. Mae dihareb 
Tsieineaidd sy’n dweud: ‘Dywed wrthyf ac 
fe anghofiaf, dangosa i mi ac fe gofiaf. Rho 
ran i mi ei chwarae ac fe ddeallaf.’ Mae Gŵyl 
y Bara Croyw yn un o lawer o wyliau sy’n 
gwneud mwy na dim ond ailadrodd y stori 
– mae’n rhoi rhan i’r rhai sy’n dathlu’r ŵyl ei
chwarae hefyd. 

Munud i feddwl
 • Sut mae Gŵyl y Bara Croyw’n rhoi rhan i’r

rhai sy’n ei dathlu?

 • Faint o ran sydd gennych chi yn y
gwyliau neu’r digwyddiadau rydych chi’n 
eu dathlu? 

 • Ydy’r rhai sy’n cymryd rhan mewn parêd
neu ddigwyddiadau Gŵyl Ddewi neu Ŵyl 
San Siôr yn llawer mwy tebygol o ddeall 
hanes y diwrnodau hynny na’r rhai sy’n 
clywed amdanynt yn y gwasanaeth yn 
yr ysgol? 

Gweddi
Annwyl Dduw 
Rydym yn ddiolchgar am y gwyliau 
a’r achlysuron pwysig sy’n ein helpu 
i gofio’r gorffennol. Helpa ni i ddeall 
bod llawer o’n traddodiadau, ein 
gweithredoedd a’n credoau’n 
gysylltiedig â phobl, storïau a 
digwyddiadau hanesyddol. Amen

